
Sektori për politika industriale dhe investuese dhe përgjegjësi sociale




	

Sipas Programit për mbështetjen e së konkurrueshmërisë industrisë përpunuese dhe përgjegjësisë shoqërore për vitin 2025, ("Gazeta Zyrtare e Republikës së Maqedonisë së Veriut" nr. 29/2025), pjesa II. fusha A. Implementimi i politikës industriale, masa  1. Mbështetje për rritjen e konkurrueshmërisë së subjekteve afariste nga industria përpunuese, pika 1.1 Kompensimi i një pjese të shpenzimeve të subjekteve afariste për zhvillimin e subjekteve afariste, zhvillimin e produkteve dhe zhvillimin e tregut, Ministria e Ekonomisë dhe Punës shpall:


THIRRJE PUBLIKE
për mbështetje për rritjen e  konkurrueshmërisë së subjekteve  afariste nga industria përpunuese – zhvillimi i subjekteve afariste, zhvillimi i produkteve dhe zhvillimi i tregut

I

Lënda e thirrjes publike  është kompensimi i një pjese të shpenzimeve të subjekteve afariste për zhvillimin e subjektit afarist, për zhvillimin e produkteve dhe zhvillimin e tregut në vlerë të përgjithshme prej 5.000.000,00 denarë,  për aktivitetet si vijon:

1.1. Zhvillimi i strategjisë së eksportit dhe/ose studimeve të hulumtimit të tregut dhe/ose strategjisë së marketingut dhe/ose aktiviteteve të zhvillimit të brendit për subjektet afariste  të orientuara drejt eksportit nga industria përpunuese;
1.2. Prokurimi, implementimi, certifikimi dhe trajnimi për standarde horizontale, standarde të harmonizuara dhe të tjera dhe dokumente standardizimi në fushën e industrisë përpunuese, të nevojshme për ndërkombëtarizim dhe konkurrentësi më të madhe;
1.3. Kompensimi i një pjese të shpenzimeve  të takasave zyrtare të regjistrimit në institucionet ndërkombëtare (WIPPO, EPO, EUIPO dhe të tjera) për mbrojtjen ndërkombëtare të të drejtave të pronësisë industriale;
1.4. Bashkëpunimi ndërmjet subjekteve afariste nga industria përpunuese dhe universiteteve për hulumtim, zhvillim dhe inovacione (përdorimi i laboratorëve në universitete për testim dhe hulumtim, përgatitja e dokumentacionit të projektit për përmirësimin e procesit teknologjik dhe produktit, transformimi i gjelbër dhe dixhital, analiza profesionale, konsultime dhe trajnim i specializuar;
1.5. Kompensimi i një pjese të shpenzimeve të transformimit dixhital të kompanive: zhvillim/prokurim i zgjidhjeve dixhitale për përkrahje të biznesit dhe prodhimtarisë, sistemin e sigurisë kompjuterike dhe marketingut dixhital;
1.6. Zhvillimi dhe zbatimi i modeleve qarkulluese të biznesit dhe/ose sistemeve organizative që çojnë në reduktimin e mbeturinave në procesin e mëtejshëm të realizimit të projektit;
1.7. Zhvillimi i produkteve të reja nga lëndët e para të recikluara ose sekondare..

II

Ministria e Ekonomisë dhe Punës kompenson pjesën e shpenzimeve në shumën prej 50% të shpenzimeve të dëshmuara të kërkuesit, por jo më shumë se 500.000,00 denarë
III

Në thirrjen publike kanë të drejtë të marrin pjesë 

E drejta e pjesëmarrjes në thirrjen publike kanë subjektet afariste me veprimtari prioritare/shifra kryesore e të ardhurave në sektorin e industrisë përpunuese, në përputhje me Klasifikimin Kombëtar të Veprimtarive – KKV. Rev 2.1 ("Gazeta Zyrtare e Republikës së Maqedonisë së Veriut" nr.35/2024) dhe kanë të paktën 5 (pesë) persona të punësuar me kohë të pacaktuar.
Një kërkues mund të parashtrojë aplikim dhe kërkesë vetëm për një aktivitet. 
Përdoruesi i subvencionit nuk mund të jetë subjekt afarist që ka përfituar ndihmë shtetërore për këtë Masë në vitin paraprakë.
Formulari i aplikimit, formulari i deklaratës për dhënien e ndihmës shtetërore, deklarata  “Formular Deklaratë 2025” dhe udhëzimet për përgatitjen e raportit për projektin e realizuar me tregues suksesi gjenden në UEB faqen e Ministrisë së Ekonomisë dhe Punës www.economy.gov.mk ose mund të merren nga arkivi i Ministrisë së Ekonomisë dhe Punës.

IV

Dokumentet e nevojshme të  aplikimit:

Formular i plotësuar 1 PIPOO 2025 Masa 1 “Kërkesë për aplikim për  kompensimin e një pjese të shpenzimeve për zhvillimin e subjektit afarist, zhvillimin e produktit  dhe zhvillimin e tregut”; 
Formular i plotësuar  1.1 DEKLARATË-2025 “Deklaratë për dhënien e ndihmës shtetërore”, të vërtetuar në noter; 
Formular i plotësuar “DEKLARATË-2025” e vërtetuar në noter;
Fletëpagesa për taksat administrative në vlerë prej 50.00 denarë dhe 250.00 denarë;
Raport për projektin e realizuar me tregues suksesi (i përgatitur në përputhje me udhëzimin);
Gjendja rrjedhëse e subjektit afarist të lëshuar nga Regjistri Qendror i Republikës së Maqedonisë së Veriut, jo më i vjetër se 2 (dy) muaj;
Informacion mbi gjendjen ekonomike dhe financiare të subjektit afarist të lëshuar nga Regjistri Qendror i Republikës së Maqedonisë së Veriut, jo më i vjetër se 2 (dy) muaj, nga i cili shihet qartë se subjekti afarist ka interpretim pozitiv në fushën e treguesve të vlerësimit për shoqërinë;
Vërtetim për tatimet dhe kontributet e paguara nga Drejtoria e të Ardhurave Publike të Republikës së Maqedonisë së Veriut, jo më të vjetra se 2 (dy) muaj;
Dëshminë e 5 (pesë) personave të punësuar rregullisht, me kohë të plotë nga Agjencia e Punësimit, jo më të vjetër se 2 (dy) muaj nga data e aplikimit; 
Marrëveshje ndërmjet subjektit tregtar dhe hartuesit, e lidhur gjatë vitit 2024 dhe 2025;
Fatura nga përpiluesi e lëshuar në qarkullim gjatë  vitit 2024 dhe 2025;
Deklaratë nga banka depozituese, e cila tregon se subjekti ka shlyer plotësisht detyrimin ndaj përpiluesit, në përputhje me Marrëveshjen.


V

Thirrje publike dhe parashtrim i dokumenteve

Thirrja publike publikohet në ueb faqen e Ministrisë së Ekonomisë dhe Punës  www.economy.gov.mk.
Aplikantët duhet të dorëzojnë Kërkesë të kompletuar me të gjitha dokumentet e nevojshme. Kërkesa për aplikim dhe Raporti për projektin e realizuar duhet të nënshkruhen nga personi kompetent i subjektit afarist dhe të vërtetuara me vulë. 
Deklarata e dhënies së ndihmës shtetërore dhe Deklarata (Formulari “DEKLARATË-2025”), duhet të nënshkruhen nga personi kompetent i subjektit afarist, me vulë dhe të vërtetuara në noter. Dokumentacioni i mbetur do të dorëzohet në origjinal ose kopje. Nëse dokumentacioni dorëzohet në kopje, besueshmëria e secilës faqe  konfirmohet nga personi kompetent i subjektit afarist me nënshkrim të shkruar me dorë dhe vërtetohet me vulë. Dokumentacioni në gjuhë të huaj dorëzohet në kopje dhe përkthim të vërtetuar nga një përkthyes i autorizuar gjyqësor.
Në rast se Kërkesa e parashtruar për subvencionim është e pakompletuar, respektivisht mungon ndonjë nga dokumentet e kërkuara, Komisioni do t'i kërkojë me shkrim kërkuesit të plotësojë Kërkesën me dokumentet që mungojnë në afat të caktuar. Për të qenë në përputhje me parimin “i pari i ardhur, i pari i shërbyer”, për Kërkesat me dokumentacion të pakompletuar, si data e parashtrimit të Kërkesës do të konsiderohet si data e plotësimit të fundit të Kërkesës, respektivisht data kur Kërkesa për subvencionim do të jetë e kompletuar tërësisht. Ministria e Ekonomisë dhe Punës rezervon të drejtën të kërkojë të dorëzohet projekti i plotë i përpiluar, të ushtrojë monitorim të projektit, të vizitojë kompaninë tuaj dhe të bindet personalisht në pretendimet e raportit. 
VI
Shpërndarja e mjeteve

Kërkesat e parashtruara i shqyrton Komisioni, i formuar nga Ministri i Ekonomisë dhe Punës. Kërkesat e aprovuara do t'u paguhen kërkuesve në varësi të mjeteve që janë në dispozicion nga Buxheti për vitin 2025, të parashikuara për këtë dedikim, sipas renditjes së regjistrimit të tyre në arkivin e Ministrisë së Ekonomisë dhe Punës (i pari i ardhur, i pari i shërbyer), deri në shterimin e mjetevee. 

Për të kontribuar në zhvillimin e balancuar rajonal, aplikantët për mbështetje financiare do të marrin mbështetje shtesë financiare në varësi të rajonit planor nga i cili aplikon aplikanti.

Mbështetja financiare shtesë do të llogaritet në bazë të dallimit përqindor ndërmjet vlerës më të lartë të bruto produktit vendor (BPV) për banor në mesin e rajoneve planifikuese dhe vlerës së BPV-së për banor në rajonin planifikues ku është e vendosur selia e aplikuesit për mbështetje financiare. Përllogaritja do të bazohet në të dhënat më të fundit të publikuara nga Enti Shtetëror i Statistikave.
VII

Mënyra dhe afati i dorëzimit të kërkesave

Kërkesat së bashku me dokumentacionin e nevojshëm duhet të dorëzohen në zarf të mbyllur në Arkivin e Ministrisë së Ekonomisë dhe Punës, Rr. “Juri Gagarin” nr. 15, Shkup ose dërgohen përmes postës të porositur. 
Nëse kërkesa dorëzohet me postë, data e parashtrimit të së njëjtës do të jetë data kur kërkesa ka mbërritur dhe regjistruar në Arkivin e Ministrisë së Ekonomisë dhe Punës.
Në pjesën e përparme e zarfit duhet të qëndrojë:
Drejtuar Ministrisë së Ekonomisë dhe Punës
Për THIRRJEN PUBLIKE për mbështetje për rritjen e konkurrentësisë së subjekteve afariste nga industria përpunuese – zhvillimi i subjektit afarist, zhvillimi i produktit dhe zhvillimi i tregut, me shenjën “MOS E HAP”. 
Në pjesën e pasme e zarfit duhet të qëndrojë:
Emri dhe selia e ndërmarrjes.
Afati përfundimtar për dorëzimin e kërkesave është 18.07. të vitit 2025 . 
Informacione në tel: 02/3093 465 ose 02/ 3093492.

